
LOGISTIKASINING ZAMONAVIY 
YONDASHUVLARI

Pardayev Sherzod Xolmurodovich
Toshkent	davlat	iqtisodiyot	universiteti	Samarqand	filiali	“Yashil	

iqtisodiyot va barqaror biznes” dotsenti v.b.

Annotatsiya: Maqolada tovar-moddiy resurslar harakati va marketing logistikasining zamonaviy yondushuvlari, bu borada 
o‘z	fikrlarini	ilgari	surgan	iqtisodchi	olimlar	fikrlari	va	marketing	logistikasi	tushunchasini	ilgari	surishdagi	nazariy	va	amaliy	
masalalar yoritilgan. Shu bilan birga, maqolada tovar-moddiy resurslar harakatini optimallashtirishga qaratilgan marketing 
logistikasi	algoritmi	ishlab	chiqilgan	va	xulosalar	shakllantirilgan,	takliflar	berilgan.

Kalit so‘zlar: tovarlar harakati, marketing logistikasi, buyurtmalarning optimal hajmi, logistika tizimi.
Abstract: The article describes modern approaches to the movement of commodity resources and marketing logistics, the 
opinions of economists who have expressed their opinions on this matter, as well as theoretical and practical issues of 
promoting the concept of marketing logistics. At the same time, the article develops a marketing logistics algorithm aimed 
at optimizing the movement of goods and material resources, and draws conclusions.

Key words: product distribution, marketing logistics, optimal order volume, logistics system.
Аннотация:	В	статье	описаны	современные	подходы	к	движению	товарных	ресурсов	и	маркетинговой	логистике,	
мнения	экономистов,	высказавших	свое	мнение	по	этому	поводу,	а	также	теоретические	и	практические	вопросы	
продвижения	концепции	маркетинговой	логистики.	Вместе	с	тем,	в	статье	разработан	алгоритм	маркетинговой	
логистики,	направленный	на	оптимизацию	движения	товаров	и	материальных	ресурсов,	и	сделаны	выводы.

Ключевые	 слова:	 товародвижение,	 маркетинговая	 логистика,	 оптимальный	 объем	 заказов,	 логистическая	
система.

K I R I S H
Bugungi kunda taraqqiy etib borayotgan axborotlashgan jamiyatda iqtisodiy subyektlar imkoniyatlari 

boshqa subyektlar ta’siri va hamkorligida kengayib bormoqda, bunda o‘zi-o‘zini tashkil etish masalalari dol-
zarb	bo‘lib,	boshqaruvning	sinergetik	yondashuvga	almashinuviga,	menejmentning	asosiy	konsepsiyasi	“sub-
yekt-subyektni boshqarish”ga almashinuvi ro‘y beradi.

Shu bilan birga, tovar harakatini boshqarishning funksional sohasida ham sifat jihatidan o‘zgarishlar ro‘y 
bergan holda boshqaruv to‘g‘ridan to‘g‘ri taqsimot zanjirining barcha tuzilmalarga yo‘naltiriladi, logistik xizmatlarni 
tashkil etish va boshqarishning yangi tamoyillari hamda yondashuvlari shakllanadi. Boshqaruv sohasidagi 
munosabatlarning ham postindustrial jamiyat talablariga moslashib borishi boshqaruv axborotlari almashinuvi 
uchun ham yangi imkoniyatlar ochadi, bu esa biznes samaradorligining oshishiga olib keladi. Boshqaruvning 
kraudsorsing asosida tashkil qilinishi tashkilotlarga tegishli bo‘lmagan inson kapitalining tovar harakati tizimida 
iqtisodiy	faoliyatga	jalb	qilinishi,	“motivatsiya”	funksiyasining	interaktiv	hamkorlik	asosida	qo‘shimcha	qiymatni	
shakllantirishi, mehnat resurslarini masofadan boshqarishda o‘z aksini topadi. Boshqaruvning nazorat-tahlil 
funksiyasining	samaradorligi	ham	ortib	boradi.	Natijada	nazoratning	“diskretlik	tamoyili”	ham	“uzluksizlik	tam-
oyiliga”ga o‘zgaradi. Logistik jarayonlar va funksiyalarning keng miqyosda virtuallashuvi bilan yuqori darajada 
shaffoflikka	erishiladi.

M A V Z U G A  O I D  A D A B I Y O T L A R  S H A R H I
Tovar-moddiy resurslar harakatini o‘rganish kelgusida logistik konsepsiyaning shakllanishi va rivojlanishiga 

turtki berganligini alohida qayd etishimiz lozim. Masalan, institutsional nazariyalar doirasida tashkilotlarning 
o‘zaro ta’siri va hamkorlik muammolari (J.Kommons, P.Konvers, O.Chayld), hamkorlik va ularni baholash, bitim 

ishtirokchilari manfaatlarining uyg‘unligiga, o‘zaro munosabatlarning asosi huquqiy munosabatlarga tayanishi 
ilgari surilgan.

“Tovar	harakatini	boshqarish”	tushunchasi	1980-yilda	A.Andersen	tomonidan	taklif	qilingan	bo‘lib,	yakuniy	
iste’molchilar va boshqa manfaatdor tomonlarga qiymat yaratuvchi barcha tovarlar, xizmatlar va ma’lumo-
tlarni yetkazib beruvchilarni qamrab oluvchi asosiy biznes jarayonlar integratsiyasi sifatida izohlanadi1. Tovar 
moddiy resurslar harakati uning manbalaridan yakuniy iste’molchigacha taqsimlashning barcha bosqichlarida 
qo‘shimcha	qiymat	yaratish	ko‘zda	 tutiladi.	Logistika	esa,	o‘z	navbatida,	 “qiymat	yaratish	zanjirining	alohida	
(mahalliy) bo‘limlarida moddiy oqimlarning real harakatlanishi uchun mas’uldir. Ta’minot zanjiri boshqaruvi 
qiymat zanjiri bo‘ylab umumlashgan ehtiyojlarni qondirish va ta’minot tizimini barqarorlashtirish muvozanatlash 
uchun mas’uldir”2.

Tadqiqot natijalari asosida shuni qayd qilish lozimki, jamiyat uchun marketing strategiyasi qanchalik sama-
rali bo‘lsa, logistikadan foydalanish va ratsional logistik tizimlarini, shu jumladan marketing logistikasini ishlab 
chiqish imkoniyatlari ham shunchalik ko‘p bo‘ladi, chunki makur holatda tadbirkorlik subyektlarida tovar haraka-
tini samarali tashkil qilish orqali iqtisodiy samaraga erishiladi.

Xorijlik olimlardan D.Bauyersoks, D.Kloss va B.Kuper(Donald J. Bowersox, Devid J. Closs va B.Cooper)
larning	fikricha	“Marketing	mahsulot	yoki	xizmatning	xususiyatlarini	aniqlash	va	ular	bilan	iste’molchilarni	tan-
ishtirish, shuningdek oldi-sotdi bitimlarini tuzish mexanizmini ishlab chiqish uchun xizmat qiladi. Logistika esa 
mahsulot yoki xizmat mijozlarga qachon va qayerda va qancha hajmda zarur bo‘lishini aniqlash va ta’minotning 
optimalligini ta’minlashi zarur”3.

Shuningdek M.Kristofer, X.Peklarning ta’kidlashlaricha, marketing logistikasi ta’minot zanjirida marketing 
va logistik jarayonlarning o‘zaro aloqasini boshqaradi va mijozlarga logistik xizmatlar ko‘rsatish asosida raqobat 
ustunligiga erishishni nazarda tutadi4. Biroq, ushbu olimlarning nazariy va amaliy jihatlari mamlakatimiz korxo-
nalari amaliyotida yetarli darajada tatbiq etilmaganligi milliy tovarlar harakatini takomillashtirishda ayrim noan-
iqliklarga sabab bo‘lmoqda.

Ye.A.Golikovning	 fikriga	 ko‘ra,	marketing	 va	 logistika	 o‘rtasidagi	 o‘zaro	uyg‘unlik	 “marketing	 logistikasi”	
tushunchasida	 aks	 etgan	 bo‘lib,	 firmaning	 sotish	 inqirozi	 kuzatilgan	 sharoitida	 raqobat	 ustunligiga	 erishish-
ning muhim sharti hisoblanadi5. Biroq, Ye.A.Golikovning nazariy qarashlari marketing logistikasining mohiyatini 
to‘laqonli yoritib bermaydi

V.P.Staxanov,	V.B.Ukrainsevlar	marketing	logistikasini	“…firmaning	iqtisodiy	oqimlarini	boshqarish	usullari	
majmui bo‘lib, to‘lovga qodir talabni o‘z vaqtida to‘laqonli va sifatli qondirishga, logistik zanjirda xarajatlar mini-
mallashtirish qaratilgan”, deb izohlaydi6.

G.L.Bagiyevning ilmiy izlanishlarida marketing va logistikaning o‘zaro uyg‘unlashuviga alohida e’tibor 
qaratilgan holda ehtiyojlarni samarali qondirishda xom ashyo va butlovchi qismlar oqimi hosil bo‘lgan joydan 
boshlab va yakuniy mahsulotni iste’molchilarga oqilona yetkazib berishgacha bo‘lgan materiallar va tayyor 
mahsulotlarning jismoniy oqimlarini rejalashtirish, operativ boshqarish va nazorat qilish jarayonlari majmui sifa-
tida izohlangan7.

O‘zbekistonlik	olimlardan	D.X.Xolmamatovning	fikricha,	marketing	 logistikasi	 logistik	servisni	o‘zida	aks	
ettirgan holda tovar yetkazib beruvchi tomonidan, asosan ulgurji savdo korxonalari, logistik kompaniyalar, 
ekspeditorlik korxonalari yoki sotishdan keyingi servis ko‘rsatish sohasida ixtisoslashgan subyekt tomonidan 
amalga oshiriladigan jarayonlar majmui hisoblanadi8.

T A D Q I Q O T  M E T O D O L O G I YA S I
Tadqiqotda ilmiy abstraksiya, ekonometrik modellashtirish, avtoregressiya, chiziqli dasturlash, statistik 

ma’lumotlarni guruhlash, qiyosiy tahlil, tanlama kuzatish, so‘rovnoma, ekspert baholash, prognozlash usull-
ardan foydalanilgan.

1	 Градобоев	К.В.	“Стратегии	товародвижения	в	маркетинговой	политике	зарубежных	компаний”.	Диссертация	канд.	экон.	наук:	
08.00.14;	Москва.2004.180	с.РГБ	ОД.	61;04-98/3103.

2 Pardayev Sh.X., Tovar-moddiy resurslar harakatini takomillashtirishda marketing logistikasining o‘rni va ahamiyati // Iqtisodiyot va 
ta'lim / 2022-yil 2-son. 116-122 bb. https://doi.org/10.55439/ECED/vol23_iss2/a18

3	 Donald	J.	Bowersox,	Devid	J.	Closs	ва	M.	Bixby	Cooper	“Supply	Chain	Logistics	Management”	2008.
4	 Кристофер	М.,	Пек	Х.	Маркетинговая	логистика	/	пер.	с	англ.	И.	Касимова.	М.:	Издтельский	Дом	“Технологии”,	2005.	200	с.
5	 Голиков	Е.А.	Маркетинг	и	логистика	–	новые	инструменты	хозяйствования.	М.:	Экзамен,	2006.	220	с
6	 Балабанова	Л.В.,	Германчук	А.Н.	Концепция	маркетинговой	логистики	потоковых	процессов	 //	Экономика:	вчера,	сегодня,	

завтра.	2017.	Том	7.	№	2А.	С.	42-51.
7	 Багиев	Г.А.,	Тарасевич	В.М.,	Анн	Ч.	Маркетинг.	Учебник	для	вузов.	-	М.:	Экономика,	2002.	–703с.	https://spravochnik.ru/mar-

keting/marketingovaya_logistika/
8	 D.H.	Xolmamatov.	Ulgurji	savdoda	marketingning	servis	strategiyasini	takomillashtirish.	Monografiya.	Samarqand.	TURON	NASHR”	

nashriyoti,	2020	y,	180	b.	132-133	бб

Tadqiqotlarga	ko‘ra,	 logistika	biznes	muvaffaqiyatining	10%	ni,	 tovar	harakatini	 boshqarish	esa	30%	ni	
ta’minlab beradi. Tadqiqotlardan ma’lum bo‘ladiki, milliy iqtisodiyotda tovar harakatini boshqarishning o‘rni mut-
tasil ravishda oshib bormoqda. Bugungi kunda Germaniyada logistik xizmatlar va TMR harakatini boshqarishda 
2,5 mln kishi band bo‘lgan holda yillik 170 mlrd yevroli aylanmaga ega. Buyuk Britaniyada esa bu raqamlar mos 
ravishda 55 mlrd, 1,7 mln kishiga teng bo‘lib, 65 mingdan ortiq korxonalarda ishlaydi.

O‘zbekiston Respublikasida transport logistik xizmatlarning umumiy hajmi 120 million AQSH dollarini 
tashkil qilgan holda, uning tarkibida tovar-moddiy resurslarni saqlash, tashish va omborlarga joylashtirish 
xizmatlarning ulushi 6-7 foizni tashkil etadi. Fikrimizcha, O‘zbekistonda TMR harakatini boshqarish va rivojla-
nishini cheklovchi omillar asosiy texnologik va tashkiliy muammolar bo‘lib, ular zaruriy axborot texnologiyala-
rining va dasturiy ta’minotning sust rivojlanishi, transport infratuzilmasining yetishmasligi kabilarni kiritishimiz 
mumkin. ammo cheklovchi omillar sifatida belgilangan rejalarga rioya qilish va eng muhimi, ularni amalga 
oshirish uchun javobgarlik darajasini oshirish zarur. Xalqaro va milliy iqtisodiyot tarmoqlaridagi integratsiya 
jarayonlarining kengayishi, O‘zbekistonning JSTga a’zo bo‘lishi tovar-moddiy resurslar harakatini takomillasht-
irish, tashkiliy-texnologik muammolarni samarali hal qilishga ko‘maklashishi lozim.

Jadval yoki diagramma. Logistik jarayonlar va funksiyalarning keng miqyosda virtuallashuvi bilan yuqori 
darajada	shaffoflikka	erishiladi.	Buni	quyidagi	1-rasm	orqali	ifodalashimiz	mumkin.

Tovar harakati tizimida ham B2B munosabatlarining kengayishi, internet texnologiyalarining keng qo‘llanil-
ishi juda yuqori bo‘lib, bozor analitikasi va internet orqali savdo xizmatlarini amalga oshiradi.

Bozor munosabatlari rivojlanishining global xarakteri tovar harakatini tadqiq etishda yangi tushunchalar-
ining paydo bo‘lishiga olib keldi. Ayniqsa logistika va tovar harakatini boshqarish ilmiy bo‘yicha nuqtayi nazarlar 
alohida diqqatga sazovordir.

TMR harakatini tadqiq qilish va boshqarish konsepsiyasi ilmiy yo‘nalish sifatida o‘tgan asrning o‘rtalarida 
shakllangan bo‘lsada, bozor munosabatlarining qaror topishi bilan yanada rivojlandi. Ilmiy adabiyotlarni tahlil 
qilish shuni ko‘rsatmoqdaki, tovar harakatini boshqarishning turli jihatlari uni tadqiq etish va hududiy bozorga 
optimal sotish kanallari orqali yo‘naltirish ushbu sohalarida tizimli tadqiqotlar olib borish zaruratini keltirib chiqa-
rmoqda.

1-rasm: Tovar harakatini boshqarishning postindustrial modeli9

9 Muallif tomonidan takomillashtirilgan

Tovar-moddiy resurslar harakatini boshqarish logistikaning tadrijiy davomi sifatida neo-institutsionalizm 
doirasida shakllanib bordi. Mazkur nazariyaga asoslanadigan bo‘lsak, tashkilotlar o‘zaro bir-biridan ajralgan 
holda mustaqil faoliyat yurita olmaydi, faoliyatning ko‘zlangan maqsadiga erishish uchun ta’minot zanjirining 
boshqa ishtirokchilari bilan yaqindan hamkorlik qilishlari kerak bo‘ladi. Bundan kelib chiqqan holda tovar haraka-
tini tadqiq etish nafaqat korxona, balki ta’minotchi va iste’molchilar doirasida ham marketing faoliyatining o‘zaro 
aloqadorligi va uyg‘unlashuvini ta’minlashga qaratilgan deyishimiz mumkin.

Tadqiqot natijalari asosida shuni qayd qilish lozimki, jamiyat uchun marketing strategiyasi qanchalik sama-
rali bo‘lsa, logistikadan foydalanish va ratsional logistik tizimlarini, shu jumladan marketing logistikasini ishlab 
chiqish imkoniyatlari ham shunchalik ko‘p bo‘ladi, chunki makur holatda tadbirkorlik subyektlarida tovar haraka-
tini samarali tashkil qilish orqali iqtisodiy samaraga erishiladi.

Raqobatbardoshlikni ta’minlash va raqobat afzalliklarini mustahkamlashga qaratilgan tadbirlar zamonaviy 
korxonada qiymat yaratish zanjirining barcha jarayonlarini, ya’ni tovar-moddiy resurslarni xarid qilish, ishlab 
chiqarishda iste’molchilarga yetkazib berishdan tortib, yakuniy iste’molchiga sotishdan keyingi xizmat ko‘rsatish-
gacha bo‘lgan xizmatlarni optimallashtirishi kerak. Tovar harakatini tadqiq qilishning ko‘rib o‘tilgan konsepsi-
yalarini	yaxlit	holda	quyidagicha	tasvirlash	maqsadga	muvofiq	deb	hisoblaymiz:	(2-rasm).

Tarmoqli ishlab 
chiqarish

Innovatsion ishlab 
chiqarish Moslashuvchanlik

Tezkor ishlab 
chiqarish

O‘ziga xos 
innovatsiya

O‘ziga xos 
innovatsiya

Moslashuvchan 
ishlab chiqarish Vaqt Vaqt Vaqt

Ishlab chiqarishni 
sifatga yo‘naltirish

Moslashuvchan 
tovar dasturi

Moslashuvchan 
tovar dasturi

Moslashuvchan 
tovar dasturi

Moslashuvchan 
tovar dasturi

Ishlab chiqarishga 
yo‘naltirish Sifat Sifat Sifat Sifat Sifat

Ishlab chiqaruvchi 
narxi

Ishlab chiqaruvchi 
narxi

Ishlab chiqaruvchi 
narxi

Ishlab chiqaruvchi 
narxi

Ishlab chiqaruvchi 

Ishlab chiqaruvchi 

Ishlab chiqarish 
iqtisodiyoti

Sifat iqtisodiyoti

Sifat yondashuvi

Iste’molchi kapitali

Iste’molchi

ganlik

Iqtisodiy 
drayverlar,

JIT konsepsiyasi

Axborot 
iqtisodiyoti

Axborotlashgan 
jamiyat

Kompetensiya 
va o‘zaro ta’sir 

iqtisodiyoti
Xulq-atvor 
iqtisodiyoti

1960–70-yillar 1970–80-yillar 1990-yillar Hozirgi davr
2-rasm: Tovar harakatini tadqiq qilishning ilmiy yondashuvlari10

Tadqiqot mavzusidan kelib chiqqan holda, tovar-moddiy resurslarni harakati va uni boshqarish jarayonida 
marketing va logistikaning o‘ziga xos jihatlarini ko‘rib chiqamiz. Bunda tovar-moddiy resurslar harakatini opti-
mallashtirishga	 qaratilgan	 marketing	 logistikasi	 algoritmini	 ishlab	 chiqishni	 maqsadga	 muvofiq	 deb	 topdik.	
Ushbu algoritm 3-rasmda keltirilgan.

3-rasm: Tovar-moddiy resurslar harakatini optimallashtirishga qaratilgan marketing logistikasi algoritmi11

10 Muallif tomonidan ishlab chiqilgan.
11 Muallif ishlanmasi.

S■ Tovar-moddiy resurlarga bo‘lgan ehtiyojni aniqlash. Bu bosqichda ishlab chiqarilishi kutilayotgan 

mahsulotga ketadigan moddiy resurs va unga bo‘lgan ehtiyojning miqdori aniqlanadi. Bunda korxona 
ehtiyojni shakllantirishda nafaqat marketing bo‘limi, shuningdek logistika bo‘limi ham ishtirok etishi 
mumkin.

■ Ishlab chiqarish va saqlash bilan bog‘liq xarajatlar tarkibini aniqlash. Ushbu bosqichda tovar-
moddiy resurlar bilan bog‘liq harajatlar hamda ishlab chiqarish jarayonlarini yanada takomillashtirishga 
alohida urg‘u beriladi. Ushbu bosqichda reja-moliya, hisob-buxgalteriya, marketing va logistika bo‘lim-
lari birgalikda tovar-moddiy resurslarni samarali yo‘naltirish, saqlash harajatlarini maqbullashtirish, 
harajat	moddalari	tarkibini	muvofiqlashtirish	hamda	tannarxni	optimallashtirish	bo‘yicha	ishlar	amalga	
oshiriladi.

■ Buyurtmalarning optimal hajmini hisoblash, zahira to‘plash. Bu bosqich korxonaga kirib kelayotgan 
tovar-moddiy resurslar oqimining xususiyatlarini oldindan aniqlash imkonini beradi. Tovar-moddiy 
resurslar hisobini yuritishda kiruvchi oqimlar xususiyatini o‘rganish zahirani shakllantirish va ularni tasn-
flashning	asosiy	vositasi	hisoblanadi.

■ Zahiralarni shakllantirish jarayonini muvofiqlashtirish. Zahirani shakllantirish tovar-moddiy 
resurslar	 ta’minotchilari	 bilan	 o‘zaro	 kelishish	 asosida	 amalga	 oshiriladi.	 Bunday	 muvofiqlashtirish	
ta’minotchilar bilan o‘zaro kelishuvlar orqali amalga oshiriladi va ulraning pozitsiyasi va manfaatlarini 
uyg‘unlashtirishni ham ko‘zda tutadi. Ushbu bosqichda mijozlar bilan ishlash, logistik, yuridik va moliya 
bo‘limlari bevosita ishtirok etadilar.

■ Tovar-moddiy resurslarni boshqarish (marketing logistikasi) algoritmini loyihalash. Ushbu 
bosqichda, marketing logistikasi algoritmini ishlab chiqish (1-jadval) va kiruvchi materiallar oqimi 
(4-bosqich natijasi) ni optimallashtirish muhim. Tovar-moddiy resurslar yuqoridagi ikki oqim orasidagi 
nomuvofiqlik	natijasida	paydo	bo‘ladi.	Tovar-moddiy	 resurslarni	boshqarishning	marketing	 logistikasi	
algoritimini yaratilgan moddiy zahiralarni maqbul darajada (zahirani o‘z hisobiga olgan tashkilot uchun) 
saqlashga imkon beradi.

Bizning	fikrimizcha,	marketing	logistikasi	korxonaning	bozordagi	axborot,	moddiy	va	nomoddiy	resurslar	
harakatini boshqarishga qaratilgan marketing faoliyati hisoblanadi.

Marketing logistikasi tovar-moddiy resurslarga bo‘lgan ehtiyoj hajmini aniqlash, iste’mol qiluvchi bo‘g‘in-
ning xususiyatlariga yoritishda muhim ahamiyatga ega. Agar zahiralar ishlab chiqarish korxonasi tomonidan 
yaratilgan bo‘lsa, xom ashyo va tovar-moddiy resurslarning asosiy guruhlariga bo‘lgan talab hajmi ishlab chiqa-
rish rejasi va asosiy ishlab chiqarishga xizmat ko‘rsatishning rejalashtirilgan ehtiyojlari bilan belgilanadi.

Marketing logistikasi tovar-moddiy resurslarga bo‘lgan ehtiyoj hajmini aniqlash, iste’mol qiluvchi bo‘g‘in-
ning xususiyatlariga yoritishda muhim ahamiyatga ega. Agar zahiralar ishlab chiqarish korxonasi tomonidan 
yaratilgan bo‘lsa, xom ashyo vatovar-moddiy resurslarning asosiy guruhlariga bo‘lgan talab hajmi ishlab chiqa-
rish rejasi va asosiy ishlab chiqarishga xizmat ko‘rsatishning rejalashtirilgan ehtiyojlari bilan belgilanadi. Tovar 
ishlab chiqarish va unga texnik xizmat ko‘rsatish rejalari ishlab chiqarish davrlarining davomiyligi to‘g‘risidagi 
ma’lumotlar asosida hisoblanadi. Shuning uchun biz tomonimizdan taklif qilinayotgan marketing logistikasi alo-
ritmi	yordamida	ishlab	chiqarish	rejalari	asosida	yillik,	yarim	yillik	yoki	choraklik,	choraklik	rejalar	̶	oylik,	bir	oylik	
reja esa o‘n kunlik, haftalik, besh kunlik va kunlik rejalar tayyorlash imkonini ham beradi.

1-jadval: Tovar-moddiy resurslar harakatini boshqarishning marketing logistikasi algoritmi12

Bosqichlar Ma’sul bo‘limlar Yordamchi bo‘limlar

Moddiy resurlarga bo‘lgan ehtiyoj 
miqdorini aniqlash. Marketing bo‘limi

Savdo bo‘limi (yoki tijorat bo‘limi), ishlab chiqarish 
bo‘limlari (yoki ishlab chiqarishga xizmat ko‘rsatadigan 
rejalashtirish va iqtisodiy bo‘limlar)

Ishlab chiqarish va saqlash bilan 
bog‘liq xarajatlar tarkibini aniqlash.

Rejalashtirish va iqtisodiy 
bo‘lim

Boshqaruv hisob-kitob bo‘limi, buxgalteriya bo‘limi, 
logistika bo‘limi, axborot texnologiyalari bo‘limlari

Buyurtmalarning optimal hajmini 
hisoblash, zahira to‘plash. Logistika bo‘limi Transport bo‘limi, omborxona, ishlab chiqarish 

bo‘limlari va axborot texnologiyalari bo‘limi
Zahira to‘plash shartlarini 
muvofiqlash. Tovar sotish bo‘limi

Iste’molchilar bilan ishlash bo‘limi, logistik bo‘lim, 
yuridik bo‘lim, moliya bo‘limiModdiy resurslarni boshqarish 

algoritmini loyihalash.
Logistik bo‘lim va biznes 
muhitini yaratish bo‘limi

12 Muallif ishlanmasi.

X U L O S A  V A  T A K L I F L A R
Tovar-moddiy resurslar harakatini tadqiq qilishda logistik xizmatlarni amalga oshiruvchi funksional tuzil-

malarni tashkil etish korxonalarda tovar-moddiy resurslarni ishlab chiqarish, saqlash va yetkazib berish bilan 
bog‘liq logistik masalalarning yanada samaraliroq hal etilishiga imkon beradi.

Xulosa o‘rnida, tovar-moddiy resurslar harakatini marketing tadqiqotlari asosida takomillashtirishda quy-
idagi	jihatlarga	e’tibor	qaratish	maqsadga	muvofiq:

● tovarni pirovard iste’molchiga tomon siljitishda ijobiy ta’sir ko‘rsatishi mumkin bo‘lgan aniq sheriklarni 
aniqlash;

● tovarni kerakli joyga va kerakli vaqtda yetkazib berilishini ta’minlaydigan optimal tizimni shakllantirish;

● kerakli miqdordagi tovar aylanishini ta’minlay oladigan va kerakli hajmdagi tovar zahirasini boshqara 
oladigan savdo tarmoqlari faoliyatini yo‘lga qo‘yish;

● mavjud va potensial iste’molchilar bilan aloqani o‘rnatish, saqlab qolish va yaxshilash;

● tovar harakati jarayonini tashkil qilish, transportirovka va omborlashtirish;

● tovar harakati jarayonini va u bilan bog‘liq xarajatlarni optimallashtirish kabi muammolarni yecha olishi 
kerak bo‘ladi.

Bizning	fikrimizcha,	marketing	bozorda	talabning	shakllanishini	kuzatib	boradi	va	qanday	mahsulot	qay-
erda, qachon va qanday miqdorda kerakligini aniqlaydi, logistika esa talab qilinadigan mahsulotni iste’molchiga 
kerakli joyda, kerakli vaqtda va minimal xarajatlar bilan eng optimal miqdorlarda yetkazib berishni ta’minlaydi. 
Shuningdek, logistika marketing faoliyatidan to‘g‘ridan to‘g‘ri ajratilgan alohida fan sifatida talqin qilinishiga 
qaramasdan funksional bog‘liq holda 4P (place) elementi sifatida marketologlar tomonidan rejalashtirilgan 
moddiy oqim jarayonlarini tashkil etish va optimallashtirishni amalga oshiradi.

